
जिसका उत्‍तर 02 अप्रैल, 2018 को दिया जाना है ।
.....
देश में इजराइली विलवणीकरण संयंत्र
3992. श्री अजय संचेती: 
क्या जल संसाधन, नदी विकास और गंगा संरक्षण मंत्री यह बताने की कृपा करेंगे कि: 
(क) 
क्या प्रधान मंत्री के इजराइल दौरे में पेय जलापूर्ति उनका एक पसंदीदा विषय था;
(ख) 
यदि हां, तो इस संदर्भ में चर्चा किए गए विषयों और समझौतों का ब्यौरा क्या है;
(ग) 
क्या इजरायली कंपनियों ने देश में लगभग आठ विलवणीकरण स्थलों की स्थापना की है; और
(घ) 
यदि हां, तो इन स्थलों की अवस्थिति क्या है और अब तक कितनी प्रगति हुई है?
उत्‍तर
जल संसाधन, नदी विकास और गंगा संरक्षण एवं संसदीय कार्य राज्‍य मंत्री (श्री अर्जुन राम मेघवाल)
(क) और (ख)
जी, हां।  जुलाई 2017 में भारत के माननीय प्रधानमंत्री के इजराइल दौरे के दौरान विभिन्‍न मुद्दों पर चर्चा की गई जिनमें स्‍वच्‍छ पेयजल, जल संरक्षण, जल शुद्धिकरण तथा पुन:चक्रण प्रौद्योगिकियां (मोबाईल मंचों सहित) जैसे मुद्दे शामिल हैं। ‘’भारत में राष्‍ट्रीय जल संरक्षण अभियान तथा भारत में ‘राज्‍य जल उपयोगिता सुधार’ के संबंध में क्रमश: पेयजल एवं स्‍वच्‍छता मंत्रालय, भारत सरकार तथा उत्तर प्रदेश जल निगम, उत्‍तर प्रदेश सरकार द्वारा इजराइल के साथ दो समझौतों पर हस्‍ताक्षर किए गए । 
(ग) और (घ) जी, हां। तेल अविव में हमारे मिशन में उपलब्‍ध सूचना के अनुसार, इजराइली विलवणीकरण कम्‍पनी आईडीई प्रौद्योगिकी ने भारत, खासतौर से गुजरात (जामनगर, वडीनार, कच्‍छ), तमिलनाडु (चैन्‍नई, नमेल्‍ली, कुडनकुलम), आंध्र प्रदेश (काकीनाड़ा) और हैदराबाद में 26 विलवणीकरण स्‍थल स्‍थापित किए हैं।  

